
Вилоят ижтимоий-сиёсий газетаси

2024 йил 5 март, сешанба, №27 (3373).

Қадрли газетхон!
“Жанубий Қозоғистон” рўзномасига обу-

нанинг йил бўйи давом этишини маълум 
қиламиз. 

Ҳиммат кўрсатаман, деганлар нафақа-
дорлар, ногиронлар, кам таъминланган ои-
лаларни газетага обуна қилишда ҳомийлик 
қилишлари мумкин.

Ягона мақсадимиз – газетанинг адади-
ни ошириб, кейинги авлодга ёруғ юз билан 
етказиш. Бунинг учун миллий ғурури юксак 
инсонлар сафини кенгайтириш лозим. 
Ана шу эзгу мақсад йўлида барчамиз бир 
тан, бир жон бўлиб, аҳилликда бирлашсак, 
нур устига аъло нур бўларди. Токи тарих, 
маданият, маърифатни улуғлаган халқи-
мизнинг зиёга чанқоқлиги барчага ибрат 
бўлсин.

 � Обуна–2024

НАШР КЎРСАТКИЧИ: 65466

6 ойга обуна баҳоси:
«Қазпошта» ҲЖ орқали – 

Туркистон вилояти бўйича – 3415,50 тенге;
Шимкент шаҳри бўйича – 3095,15 тенге.

Минтақа раҳбари Дар-
хан Сатибалди Наврўз 
байрами арафасида обо-
донлаштириш ишларини 
жадаллаштириш бораси-
да топшириқ берди. Шу 
мақсадда Туркистон шаҳ-
рида баҳорги тозалик, 
ободонлаштириш ва кўка-
ламзорлаштириш ишлари 
қизғин давом этмоқда. 
Шаҳар ҳокими Нурбўл 
Турашбеков автобусда 
шаҳарга ташриф буюриб, 
ишларнинг боришини кўз-
дан кечирди.

Шанба куни бўлишига қара-
май, кўкаламзорлаштириш ва 
ободонлаштириш тадбирларига 
жалб қилинган коммунал соҳа 
вакиллари 5 минг тупга яқин кў-
чат ўтқазмоқда.

Шаҳарда марказий аҳамиятга 
молик 11та кўчадаги уйларнинг 
ҳовлилари тартибга келтирилиб, 
санитария ишлари олиб борил-
моқда.

Бекзат Саттарханов кўчаси-
даги 127та уйнинг томлари бир 
хил рангга бўялиб, 1000 метрдан 
зиёд панжаралар тартибга кел-
тирилмоқда. Бу ишларга 500дан 
зиёд ишчи, 22та махсус техника 
жалб қилинган.

Давлатимиз раҳбарининг Мак-

тубида мамлакатимиздаги эколо-
гик вазиятни яхшилашга 2 млрд. 
шаҳарлар ва қишлоқларда эса 
15 млн. туп дарахт кўчатларини 
ўтқазиш кераклиги айтилган эди. 
Шу муносабат билан вилоятдаги 
барча туманларда дарахт кў-
чатлари ўтқазилмоқда. Вилоят 
ҳокимлиги ҳамда ҚР Экология 
ва табиий захиралар вазирлиги 
томонидан белгиланган режа 

доирасида 5 йил мобайнида кенг 
кўламли тадбир амалга ошири-
лади.

Шу билан бирга, Дархан Са-
тибалдининг фармойиши билан 
“2022-2024-йилларда Туркистон 
вилояти аҳоли манзилларини 
кўкаламзорлаштириш юзасидан 
чора-тадбирлар режаси” доира-
сида 852та аҳоли манзилида кў-
каламзорлаштириш ишлари олиб 

борилиб, 4 миллион тупдан зиёд 
кўчат ўтқазилади.

Туркий оламнинг сайёҳлик 
пойтахтига айланган Туркистон 
шаҳрида Наврўз байрами муно-
сабати билан бу йил республика 
ва халқаро миқёсдаги маданий-
маърифий  тадбирлар уюштири-
лади.

    Вилоят ҳокимининг 
матбуот хизмати.

ДАВЛАТ РАҲБАРИ 
ТАБРИК ЙЎЛЛАДИ

Қасим-Жўмарт Тўқаев Румен Радевни Болгария 
Республикасининг миллий байрами – Озодлик 
куни билан табриклади, дея хабар беради Ақўр-
данинг матбуот хизмати.

«Бугун Болгария Европа Иттифоқининг фаол аъзо-
си сифатида ўзининг барқарор тараққиёти  ва халқаро 
ҳамжамиятдаги обрў-эътиборини ошириш йўлида 
сезиларли муваффақиятларга эришмоқда. Шу ўрин-
да Сизнинг раҳбарлигингизда давлатингиз юксак 
марраларни забт этишини тилайман. Астана ва Со-
фия ўртасидаги анъанавий дўстлик ва ўзаро ёрдамга 
асосланган ҳамкорлик йилдан-йилга мустаҳкамланиб 
бораётганини мамнуният билан қайд этаман. Ишон-
чим комилки, биргаликдаги саъй-ҳаракатларимиз 
туфайли мамлакатларимизнинг кўп қиррали муноса-
батлари келажакда янада мустаҳкамланади», дейи-
лади шошилинчномада.

                  Akorda.kz.

Қозоғистон жаҳон ОАВларида:
Ўтган ҳафтада жаҳон оммавий ахборот воситалари 

Қозоғистонда соат минтақаси ўзгаргани, Давлат раҳ-
бари Қасим-Жўмарт Тўқаевнинг Озарбайжонга давлат 
ташрифи ва Сиань шаҳрида Қозоғистоннинг янги ло-
гистика терминали очилгани ҳақида хабар тарқатди. 

2023 йилда кўчмас мулк-
нинг ягона давлат кадастрини 
жорий этиш муносабати билан 
ер қонунчилиги ўзгарди. Шу 
муносабат билан, мутасадди 
вазирлик Давлат ер кадаст-
рининг автоматлаштирилган 
ахборот тизимини ишлаб чи-
қишга киришди.

Жорий йилда “Қишлоқ хў-
жалиги аэрофотогеодезия 
давлат тадқиқот институти” 

кўмагида Давлат ер кадаст-
рининг автоматлаштирил-
ган ахборот тизимини янги 
платформага ўтказиш орқали 
қишлоқ хўжалиги харитаси-
ни рақамлаштириш жараёни 
якунланади.

Бугунги кунда 205,4 мил-
лион гектар қишлоқ хўжалиги 
ерларининг 140 миллион гек-
тардан ортиғи рақамлашти-
рилган. Биринчи рақамли қиш-

лоқ хўжалиги харитаси ушбу 
ерларни қайта тақсимлаш, 
рақамли ер баланси, субси-
диялаш ва қишлоқ хўжалиги 
ерлари билан боғлиқ бошқа 
фаолият учун хизматларни 
автоматлаштириш учун асос 
бўлади.

Рақамли ер баланси бўйича 
лойиҳа жорий йил март ойида 
амалга татбиқ этилади. Бу 
ҳокимлик ходимларини ер ба-
лансига оид ҳисоботни қоғоз-

да топширишдан озод қилиш 
имконини беради. 

Ишлаб чиқилган jerinspectr 
модули масофадан зондлаш 
маълумотлари асосида фой-
даланилмаётган қишлоқ хў-
жалиги ерларини аниқлаш 
тадбирларини осонлаштира-
ди. Ушбу платформа ер захи-
раларини бошқариш борасида 
янги ахборот тизимининг асо-
си бўлади.             

   24.kz.

САҲНАДА – «ЯССАВИЙ ЙЎЛИ» 
ТАРИХИЙ ДРАМАСИ

Саврон туманида ташкил этилган республика оқинлар ай-
тишуви шундай номланди.

Тадбир туман ташкил этилганининг 3 йиллиги, Қозоғистон 
Республикаси маслаҳати ташкил этилганининг 30 йиллиги 
ҳамда миллат арбоби Нуртас Ўндасинов таваллудининг 120 
йиллигига бағишланди. 

Туркистонда буюк мута-
факкир, ислом пешвоси, 
сўфий шоир Хожа Аҳ-
мад Яссавий ҳақида-
ги “Яссавий йўли” 
тарихий драмаси-
нинг премьераси 
ўтди. Спектакль 
“Қозоқ тили – илм 
тили: анъана ва 
янгилик” симпо-
зиуми доирасида 
Аҳмад Ясавий ном-
ли ХҚТУнинг 3-бос-
қич талабалари томо-
нидан саҳналаштирилди.

Саврон – қадимдан тарих ва 
маданият тараққий этган тамад-
дун бешигидир. Унинг мустақил 
туман сифатида ташкил этилга-
нига 3 йил тўлди. Туманда замо-
навий бинолар қад росламоқда, 
лекин, шунга қарамай, Саврон 
тарихий қиёфасини йўқотгани 
йўқ. 

Миллий қадриятлар тараннум 
этилган, жамиятнинг долзарб 
муаммолари кўтарилган назм 
танловининг бош соврини (1 
миллион тенге) оқин, асли сав-

ронлик Еркебулан Қайназаровга 
топширилди. Биринчи ўрин (800 
000 тенге) туркистонлик шоир Бе-
карис Шўйбековга, иккинчи ўрин 
(600 000 тенге) қарағанди лик 
оқин Мақсат Ахановга, учинчи 
ўрин (500 000 тенге) Қизилўрда-
лик Нурзат Қару ва алматилик 
Айим Асилбекқизи (500 000 тен-
ге)га насиб этди.

         Вилоят ҳокимининг
 матбуот хизмати.

«Ипак йўлининг гавҳари»

ИСЛОҲОТЛАР ДАВОМ ЭТАДИ
ҚОЗОҒИСТОНДА ҚИШЛОҚ ХЎЖАЛИГИ ЕРЛАРИ 

ХАРИТАСИНИ РАҚАМЛАШТИРИШ 
2024 ЙИЛДА ЯКУНЛАНАДИ

Бу ҳақда Қозоғистон Республикаси Қишлоқ хўжалиги 
вазирлигининг кенгайтирилган ҳайъати йиғилишида ва-
зир ўринбосари Бағлан Бекбауов маълум қилди.

Таниқли театр режиссёри, 
Қозоғистонда хизмат кўрсат-
ган арбоб, профессор Асхат 
Маемиров спектаклдан сўнг ёш 
ижодкорларга эзгу ниятларини 
билдириб, муваффақиятлар 
тилади. 

Асарда Яссавийнинг ёшлик 
даври, унинг жаҳолатга қарши 
кураши ва машаққатли ҳаёти 
акс эттирилган. Драмада буюк 
мутафаккир, тарихий шахс, 
ислом оламини нафақат араб, 
балки туркий тилларда ҳам 
ўрганиш мумкинлигини исбот-
лаган, ўз сабоқларини ўргатган, 
минглаб шогирдлар тарбияла-
ган устоз образи тасвирланган.

Спектаклнинг сўнгги саҳна-

сида Аҳмад Яссавий “Муқаддас 
Ясси замини келажакда таълим 
ва фан, маданият ва санъат-
нинг маънавий марказига ай-
ланади. Мен бунга ишонаман!» 
дейди. 

Спектакль сўнгида ёш актёр-
ларга Қозоғистон Республикаси 
Фан ва олий таълим вазири 
Саясат Нурбек номидан совға-
лар топширилди. Томошабин-
лар кўзларига ёш олиб, аждод-
лар руҳига яна бир бор ҳурмат 
бажо келтирган спектаклга  
юксак баҳо беришди.

Вилоят ҳокимининг 
матбуот хизмати. 

Элга ярашган эзгу анъана

THE TIMES OF CENTRAL ASIA: 
Хитойда янги логистика терминали очилди

Хитойнинг Сиань шаҳри қуруқлик портида янги транс-
порт-логистика терминали очилди. Бу Хитойнинг “Бир 
белбоғ – бир йўл” ташаббусининг сўнгги босқичи бўлиб, 
унда Қозоғистон етакчи ҳамкорларидан бири сифатида 
эътироф этилди. Терминалда «Қазақстан темір жолы» 
миллий компанияси томонидан Huawei компанияси билан 
ҳамкорликда ташкил этилган инновацион марказ ҳам 
мавжуд. 

Бундан ташқари, нашр Қозоғистон Президенти Қ. Тў-
қаевнинг сўзларидан иқтибос келтирган.

“Ушбу лойиҳа Транскаспий халқаро транспорт даҳли-
зини ривожлантиришга янги суръат бағишлайди. Шунинг-
дек, у Евроосиёда савдо-иқтисодий ҳамкорликни мус-
таҳкамлашга хизмат қилади”, дея изоҳ берди Қозоғистон 
раҳбари.

TREND.AZ: 
Қозоғистон Президентининг Озарбайжонга 

ташрифи санаси ва дастури маълум қилинди
Маҳаллий агентлик Қозоғистон Президенти Қ. Тўқаев 

11-12 март кунлари давлат ташрифи билан Озарбайжон-
да бўлиши ҳақида хабар берди.

“Икки кунлик ташриф чоғида Қозоғистон ва Озарбай-
жон ўртасидаги ҳамкорликка оид қатор икки томонлама 
ҳужжатлар имзоланиши режалаштирилган”, деб ёзади 
агентлик.

Ташриф доирасида Қозоғистон Президенти Фузулий 
шаҳрига ҳам ташриф буюради ва Қурманғази номидаги 
болалар ижодиёт марказининг очилиш маросимида иш-
тирок этади.

DARYО: 
2023 йилда Қозоғистонда 148 минг дона автомо-

биль ишлаб чиқарилган, бу ўтган йилга нисбатан 30 
фоизга кўпдир.

Сўнгги бир неча йил ичида Қозоғистонда автомобил-
созлик сезиларли даражада ривожланди. 2023 йилда 
мамлакатда 148 мингдан зиёд автомобиль ишлаб чиқа-
рилган, бу ўтган йилга нисбатан 30 фоизга кўпдир. Бу 
ўсиш мамлакат иқтисодиётини рангбаранглаштириш сиё-
сатининг истиқболли натижаларидан далолат беради, 
деб ёзади Ўзбекистоннинг daryo.uz нашри Қозоғистон-
нинг Astana Times нашрига таяниб.

                           24.kz.

Сиёсат ва иқтисодиёт

Қозоғистонда бу йил 752 нафар захирадаги зобит армияга чақирилади.

� Вилоят ҳокимининг матбуот хизмати хабар қилади: 

Туркистон шаҳрида “Қозоқ тили – фан 
тили: анъана ва янгилик” симпозиуми 
доирасида икки марказнинг тақдимоти 
ўтди. Дастлабкиси – ҚР Фан ва олий 
таълим вазирлигига қарашли “Фан жам-
ғармаси” ҲЖ ташаббуси билан “Мева-
сабзовотни қайта ишлаш цехи” фойда-
ланишга топширилди.

Тадбирда ҚР Фан ва олий таълим вазири 
Саясат Нурбек, вилоят ҳокими ўринбосари 
Бейсен Тажибаев ҳамда университет ректо-
ри Жанар Темирбекова иштирок этиб, цех-
нинг рамзий тасмасини қирқди.

Университетнинг ботаника боғида жой-
лашган цех – “Янги технологиялар асосида 
биозахираларни тижоравий ўзлаштириш ор-
қали  Х. А. Яссавий номидаги ХҚТУ ботаника 
боғининг бебаҳо генофондини асраш” лойи-
ҳаси доирасида очилган. Жамғармани сақ-
лаш ва қолдиқсиз маҳсулот ишлаб чиқариш-
ни мақсад қилган цех замонавий ускуналар 
билан таъминланган. Хуллас, бу ерда ме-

валарни ювиш, тўғраш, қуритиш, қадоқлаш, 
сақлаш каби жараёнлар амалга оширилади. 
Бир кеча-кундузда 5-7 тонна маҳсулот қабул 
қилиниб, қайта ишлаш имконияти мавжуд.

Цех фаолияти ҳамда олимларнинг лойи-
ҳалари билан танишган вазир жамоанинг 
келгуси фаолиятига  муваффақият тилади. 
Ушбу цехда қайта ишланган, табиий қури-
тилган мевалар, шу жумладан, олма, олхў-
ри, ўрик ва яна бошқа маҳсулотларни Тур-
кистон шаҳри ҳамда бошқа шаҳарларга ҳам 
етказиш режаланган.

Университет базасида очилган яна бир 
янги марказнинг мақсади – вилоят бўйича 
“Coursera” курсларини тарғибот этиш орқа-
ли турли соҳа мутахассислари учун мала-
ка ошириш марказига айлантириш. Ушбу 
марказ Ахмад Яссавий университети ва 
Қозоғистондаги “Coursera” таълим платфор-
масининг ҳамкори “BMGUpSkill” компанияси 
билан ўзаро ҳамкорлик шартномаси асосида 
ташкил этилди.

ЗАМОНАВИЙ
ЛОЙИҲАЛАР – АМАЛДА

Қозоғистон Республикаси 
Сув захиралари ва ирригация 
вазири Нуржан Нуржигитов би-
лан вилоят ҳокими ўринбосари 
Ермек Кенжеханули бошчили-
гидаги гуруҳ хизмат сафари 
билан Чордара туманига борди. 
Туман ҳокими Арман Қарсибаев 
вазирлик раҳбариятига Ақшен-
гелди қишлоғидаги “Қизилқум” 
магистрал канали остидан ўт-
казилаётган сув мосламаси қу-
рилиши ва Жаушиқумдаги қўриқ 
ерларни ўзлаштириш лойиҳаси 
билан таништирди. Шундан сўнг 
туман ҳокимлигида деҳқон хў-
жаликлари вакиллари, депутат-
лар билан учрашув уюштирил-

ди. Унда вазир тадбир иштирок-
чиларини Парламентга тавсия 
этилган Сув кодексининг янги 
таҳрири билан таништирди.

– Сув кодексини янгилашдан 
мақсад – мамлакатимиз қишлоқ 
хўжалиги тараққиётида барқа-
рорликни таъминлаш ҳамда сув 
соҳасидаги муаммоларни бар-
тараф этиш. Эндиликда сувдан 
унумли фойдаланиб, экология-
ни яхшилаймиз. Ҳозир дунёда 
сув тақчиллиги юзага келмоқда. 
Давлат раҳбари сувдан фойда-
ланиш маданиятини шакллан-
тириш юзасидан топшириқлар 
берди, – деди вазир.

Ўзбекистонлик тадбиркор Ша-

ҳобиддин Шарофиддинов ўз 
корхонасида ишлаб чиқарила-
диган маҳсулотларни кафолати 
билан ўрнатишни таклиф қилса, 
Кентов шаҳридаги ёмғирлатиб 
суғориш ускуналарини ишлаб 
чиқарадиган завод вакили сувни 
тежамкорлик билан сарфлайди-
ган ускуналар ҳақида маълумот 
берди.

Мажлисда деҳқон хўжалик-
лари вакиллари ўзларини қий-
наётган масалалар юзасидан 
мурожаат қилишди.  Нуржан 
Нуржигитов муҳим масалаларни 
ён дафтарига ёзиб олиб, деҳ-
қонларга қулайлик яратиш учун 
барча чоралар кўрилишини таъ-
кидлади.

СУВ МАСАЛАСИ 
МУҲОКАМА ҚИЛИНДИ

Туркистондаги «Фараб» ил-
мий-оммабоп кутубхонасида 
маданият соҳаси ва этномада-
ният бирлашмалари вакиллари 
иштирокида «Халқнинг раҳмати 
– буюк мукофот» мавзуида Шук-
рона кунига бағишланган тадбир 
ўтди.

Кечада вилоят ҳокими ўринбосари 
Бейсен Тажибаев, зиёлилар, вилоят 
ҚХА қошидаги тузилмалар ва этно-
маданият бирлашмалари раис ва 
аъзолари, «Ассамблея ёшлари» РЖТ 
Туркистон минтақавий ваколатхо-
наси раиси ва аъзолари, ноҳукумат 
ташкилотлар вакиллари иштирок 
этдилар.

Вилоят ҳокими ўринбосари барча 
туркистонликларни байрам билан 
табриклади.

Йиғилишда турли соҳаларда са-
марали меҳнат қилиб, юрт равнақига 
ҳисса қўшаётган бир гуруҳ фуқаро-
лар тақдирланди. Вилоят «Жамоат 
тотувлиги» ДКК ёрдамида ташкил 
этилган байрам тадбири этномада-

ният бирлашмалари вакилларининг 
концерт дастурига уланиб кетди.

Ассамблеянинг асосий вазифала-
ридан бири – давлат тилини ўзлаш-
тириш жараёнини ҳар томонлама 
қўллаб-қувватлашдир. Ушбу йўна-
лишда вилоятнинг барча туман ва 
шаҳарларида 17та давлат тилини 
ўқитиш марказлари фаолият юрит-

моқда. Ўтган йили ушбу курсларда 4 
мингга яқин киши таҳсил олди. Уму-
ман, этнос вакилларининг 94 фоизга 
яқини қозоқ тилини мукаммал билади 
ва ҳурмат қилади. Ҳозирги кунда 
минтақада 50дан зиёд этнос вакил-
лари истиқомат қилади. Шунингдек, 
11та этномаданият бирлашмаси фао-
лият юритмоқда.

Филиппин мамлакатининг Нью-
Кларк шаҳрида спортнинг сузиш тури-
дан Осиё чемпионати ўтди. Беллашув-
нинг сўнгги кунида ўз юрти шарафини 
ҳимоя қилган туркистонлик София 
Сподаренко 50 метрга баттерфляй 
усули билан сузишда Осиёнинг янги 
рекордини ўрнатиб, яна бир олтин 

медални қўлга киритди. Натижада, 
Қозоғистон терма жамоасининг сузув-
чилари турли дастурлар бўйича 20 ол-
тин, 11та кумуш ва 5та  бронза медали 
соҳиби бўлишди. 

Таъкидлаш жоизки, Туркистон ви-
лоятиннг спортчилари хуржунида 7та 
олтин, 2та кумуш медаль бор.

7та ОЛТИН МЕДАЛНИ 
ҚЎЛГА КИРИТДИ

ТУРКИСТОНДА ШУКРОНА КУНИ
 ЮКСАК САВИЯДА ЎТДИ

Сайрам туманида бундан бир ой муқаддам бош-
ланган ўсмирлар ўртасидаги “DosbolLike” спарта-
киадаси ниҳоясига етди. Кичик футболдан ўтган 
беллашувда қишлоқ мактабларининг  ўқувчилари 
иштирок этишди.

Спартакиада натижасида 1-ўринни “Ақбай”, 2-ўринни 
“Кўмешбулақ”, 3-ўринни А. Бўкейхан номидаги умумий 
ўрта мактаблари  ўқувчилари қўлга киритишди. Ғолиб жа-
моалар ҳамда уларнинг мураббийлари фахрий ёрлиқлар, 
медаллар ва кубоклар билан тақдирланди.

Давлат хизматчилари уюшган жиноятчилик хатти-ҳаракатла-
рининг ҳар қандай кўринишларига қаршилик кўрсатишлари ва 
унга йўл бермасликлари керак. Бу борада вилоят ҳокими девони  
раҳбарининг ўринбосари Данияр Бектурғанов раислигида ўтган 
ҳуқуқий-маърифий семинарда атрофлича айтилди.

Унда вилоят ҳокими девони ходимлари, туман, шаҳар, ҳоким-
ликларининг одоб-ахлоқ бўйича вакиллари, бошқарма раҳбарла-
рининг ўринбосарлари ҳамда кадр хизматига масъул ходимлар 
иштирок этишди.

Семинар дарсида иштирокчиларга одоб-ахлоқ меъёрларига 
риоя қилиш давлат хизматчиларининг бош вазифаси эканлиги, 
улар ушбу меъёрларга риоя қилишлари, одобли, адолатли, камта-
рин бўлишлари жоизлиги уқтирилди.

ОДОБ-АХЛОª МЕЪЁРЛАРИГА 
БАFИШЛАНДИ

ЎСМИРЛАР ЎРТАСИДА  
СПАРТАКИАДА ЎТДИ

Янги Қозоғистонни бирга барпо этамиз!Мўмбек Абдиакимули – 65 ёшда!

Жамият

Қатағон йилларида Қозо-
ғистонга сургун қилинган 4 
млн.дан зиёд турли миллат, 
хусусан, кавказликларни қозоқ 
халқи қучоқ очиб, қарши олиб, 
сўнгги бурда нонини баҳам 

кўргани ҳақидаги тарбиявий 
аҳамиятга молик саҳна кўри-
нишлари намойиш қилинди.                            

Бир гуруҳ этномаданият бир-
лашмалари вакиллари шаҳар 
ҳокими Нурбўл Абдисаттарули-

нинг ташаккурнома ва  совғала-
ри билан мукофотланди. Тад-
бир иштирокчиларини фахрий 
отахонлар  Абдихан Абдиқади-
ров, Жарқинбек Қулбайимбе-
тов, Тўлқин Саидмуродов, Зина 
Баймаханова, Улжалғас Муста-
фаевалар табриклаб, давлати-
миз томонидан ёшлар учун яра-
тилаётган барча имтиёзларни 
таърифлаб,  шукрона айтдилар.

– Фаровон ва осойишта ҳаё-
тимиз учун шукрона оилада 
ота-онага, фарзандларга, ҳам-
касбларга, давлатимизга ҳамда 
муҳтарам Президентимизга 
айтилади, – деди уруш ва меҳ-
нат фахрийлари кенгаши раиси 
Жарқинбек Қулбайимбетов.     

 Концерт дастури тадбирга 
файз киритди.

Ш. МАДАЛИЕВ.
Суратларда: тадбирдан лав-

ҳалар.
Муаллиф 

суратга олган.

Совет Иттифоқи даврида Варшава  
шартномаси таркибида СССР, Герма-
ния, Венгрия, Чехословакия каби со-
циалистик тузум давлатлари ҳарбий 
кучлари жаҳонда тинчликни сақлашга 
муносиб ҳисса қўшганлиги тарихдан 
маълум. 

Туркистон шаҳрида ўтган асрнинг иккин-
чи ярмида шу давлатларда ҳарбий бурчини 
ўтаган фахрийлар ташкилоти тузилиб, унинг 
таркибида қарийб мингга яқин фахрийлар 
рўйхатга олинган. Хусусан, доимий обуначи-
ларимиз Маъмуржон Исҳоқов, Абдуғаффор 
Қаюмов, Раҳимжон Иброҳимов, Ботирбек По-
шонов, Шожалил Мадалиев, Азимхон Ботир-
беклар шулар жумласидан. Ушбу ташкилот 
вакиллари шаҳарда ўтадиган турли мада-
ний-маърифий ва хайрия тадбирларда фаол 
иштирок этадилар. Хусусан, Шукрона куни 
тадбирида ҳам фаол  иштирок этдилар. 

Ш. МАДАЛИЕВ.
Тасвирда: собиқ ҳарбийлар.

Муаллиф суратга олган.

Меҳмонлар дастлаб ушбу 
санага бағишлаб 111-сонли М. 
Мамедова, 108-сонли Ҳамза, 
107-сонли Ю. Сарёмий номли 
мактаблар, шунингдек, “Сай-
рам” коллежи жамоаси томо-
нидан тайёрлаган ҳунарманд-
чилик ва санъат кўргазмаси 
билан танишдилар. 

Тадбирни Қоратов тумани 
ҳокими Р. Мулкеманов очиб, 
барчани Шукрона куни билан 
табриклади. Шундан сўнг Сай-
рам ва Қоратепа даҳалари-

нинг тўбебийлари Ҳ. Тўламе-
тов ва А. Исроилов, Қоратов 
туман ўзбек этномаданият 
бирлашмаси раиси Н. Имомси-
диқов, Маданият уйи директо-
ри С. Дуйсенбаевлар ҳам эзгу 
тилакларини изҳор қилишди.

Ёш авлодга таълим-тарбия 
беришда юксак  натижаларга 
эришган пешқадам устозлар, 
шунингдек, жамоат ишида 
жонбозлик кўрсатган меҳнат 
фахрийлари ва фаоллар та-

шаккурнома билан тақдирлан-
дилар.

Тадбир иштирокчилари эъ-
тиборига Маданият уйи ба-
диий ҳаваскорлари, 4-сонли 
мусиқа мактаби тарбияла-
нувчилари ва “Ғунча” халқ 
дастаси томонидан тайёрлан-
ган концерт дастури ҳавола 
этилди.

З. МЎМИНЖОНОВ.
Тасвирларда: тадбирдан 

лавҳалар.

Ёзувчи М. Абдиакимули 1959 йили 
Қазиғурт туманининг Отбулоқ ову-
лида таваллуд топган. У Кўкшетов 
шаҳридаги университетда таҳсил 
олган. Унинг «Сулаймон қароқчи», 
«Кун тутилган лаҳза», «Қараман 
қароқчи», «Естемес бий», «Қозоғис-
тонлик» наркобароннинг якуни», «У 
дунёдан қайтганлар» каби тарихий 
мавзудаги асарлари машҳур. Шу-
нингдек, қанғли, дулат, шанишқили, 
жалойир, арғин, қўнғирот, исти, ўшақ-
ти, шапирашти, найман, сиргели каби 
уруғларнинг шажарасини яратган. 
Бугунги кунда ҚР Ёзувчилар уюшма-
сининг Шимкент шаҳридаги вакилли-
ги раҳбаридир.

Тадбирда сўз олган шаҳар ҳо-
кимининг ўринбосари С. Қуранбек 
адибни юбилейи билан табриклаб, 
унга шаҳар ҳокими Ғ. Сиздиқбеков-
нинг ташаккурномаси ва совғасини 
топширди.

– Мўмбек Абдиакимулининг юби-
лейига бағишланган тадбир ёзув-
чининг ушбу давргача юртимиз та-

рихини тиклаш борасида бажарган 
ижодий ишларининг ҳисоботидир. 
Халқимизда “Етти қирли, бир сирли” 
деган қанотли ибора бор. У Мўмбек 
оғанинг ҳақиқий ижодий қиёфасини 
акс эттиради. Адиб биродаримиз-
нинг сийратида бундай фазилатлар 
етарли. У ажойиб романлари, ҳаё-
тий ҳикоялари билан кўпчиликнинг 
қалбидан жой олган. Мўмбек оға ҳар 
қандай ҳурмат ва эҳтиромга лойиқ, – 
деди С. Қуранбек.

ҚР Ёзувчилар уюшмаси бошқару-
ви раиси ўринбосари, шоир Қасим-
хан Бегманов ҚР Ёзувчилар уюш-
маси раиси М. Қулкеновнинг табрик 
мактубини топшириб, Мўмбек Абдиа-
кимулининг кўксига “Қозоғистонда 
хизмат кўрсатган ёзувчи” кўкрак ни-
шонини тақди.

Кеча давомида адибнинг янги – 

“Кун тутилган лаҳза” ва “Жаманқара 
ботир” китобларининг тақдимоти ўт-
ди. Сўзга чиққанлар ҚР Журналист-
лар уюшмаси ва Қозоғистон Ёзув-
чилар уюшмаси аъзоси, бир қанча 
илмий ишлар муаллифи, 20га яқин 
кўкрак нишон ва медаллар соҳиби М. 
Абдиакимулига ижодий баркамоллик 
тилашди. 

Ёзувчининг ижодий кечасидан 
баҳраманд бўлиш ниятида ташриф 
буюрган зиёлиларнинг беҳисобли-
гини шу куни театр залида биронта 
бўш жой қолмаганидан ҳам билса 
бўлади. Шимкентлик таниқли хонан-
далар ижросидаги куй-қўшиқлар 
шеърхонликка улан иб, замондошла-
ри ва мухлислари адибга эзгу тилак-
ларини изҳор қилишди.

Кеча якунида сўз олган истеъдод-
ли ёзувчи М. Абдиакимули келгусида 
ҳам тарихий йўналишда қалам теб-
ратишини маълум қилди.

 Зокир АХМАД.
Тасвирларда: тадбирдан лавҳа-

лар.

МƏМС жарналары мен аударым-
дары бойынша ставкалар өзгеріссіз 
қалады. Бірақ базалық есептік көр-
сеткіштің – ең төменгі жалақының 
(ЕТЖ) – жаңа мөлшерлерінің бекіті-
луіне байланысты төлем сомалары 
өзгереді. Сонымен, келесі жылы 
МƏМС-ке қанша төлейміз? Əлеу-
меттік медициналық сақтандыру 
қорының болжау басқармасының 
басшысы Ақтолқын Сұлтанова 
төлеушілердің барлық санаттары 
бойынша түсініктеме берді.

ЖҰМЫС БЕРУШІЛЕР – 3%.
Жұмыс берушілер қызметкер үшін 

жалақының 3% мөлшерінде аударым-
дар жүргізеді, бұл ретте салық салы-
натын ай сайынғы табыс 10 ЕТЖ (2024 
жылы 850 000 теңге) аспауға тиіс, яғни 
жұмыс берушінің аударымдарының 
ең жоғары төленетін сомасы айына 
25 500 теңгені құрайды. Бұл қаражат 
қызметкердің жалақысынан ұсталмай-
ды, оларды жұмыс беруші кəсіпорын 
есебінен төлейді.

ҚЫЗМЕТКЕРЛЕР – 2%.
Азаматтық-құқықтық сипаттағы 

шарты негізінде қызмет көрсететін 
жалдамалы жұмыскерлер мен жұмыс-
керлер МƏМС-ке ай сайынғы табысы-
ның 2% мөлшерінде жарна төлейді. 
Салық салу объектісі барлық жұмыс 
орындарынан айына 10 ЕТЖ (2024 
жылы 850 000 теңге) аспауы тиіс, яғ-
ни қызметкердің жалақысына қарай, 
төлейтін ең жоғары жарнасы 17 000 
теңге болуы мүмкін.

ЕГЕР ЕКІ ЖЕРДЕ ЖҰМЫС 
ЖАСАСАҢЫЗ, ЖАРНАЛАР-

ДЫ ҚАЛАЙ ЕСЕПТЕУ КЕРЕК?

Ақтолқын Сұлтанова атап өткен-
дей, жарналарды төлеу кезінде шекті 
табыс барлық жұмыс орындарына қа-
рай ескеріледі. Мысалы, қызметкердің 
жалақысы 600 000 теңгені құрайды. 
Сонымен қатар, АҚС шарты бойынша 
қызмет көрсетіп, 350 000 теңге жала-
қы алады. Жалпы табыс 950 000 тең-
гені құрайды, яғни 10 ЕТЖ-дан асады. 
Бұл жағдайда қызметкердің бір жұмыс 
орнынан жарналар толық мөлшерде 

ұсталуы керек. Мысалы: 600 000 * 
2% = 12 000 теңге. Ал екінші жұмыс 
орнында ең жоғары төлемнен қалған 
бөлігі ғана ұсталады: 17 000 теңге (ең 
жоғары төленетін жарна) – 12 000 тең-
ге (бірінші жұмыс орнынан төленген 
жарна) = 5 000 теңге (екінші жұмыс 
орнынан жарна).

БІРЫҢҒАЙ ТӨЛЕМ ТӨЛЕУШІЛЕР 
- 21,5%.

Жалақыдан ұсталатын бірыңғай тө-
лем – бұл бірқатар салық төлемдерін 
есептеудің стандартты əдісіне бала-
ма. Жалақыдан ұсталатын мындай 
бес төлемді біріктіреді: міндетті зей-
нетақы жарналары; əлеуметтік ауда-
рымдар; МƏМС жарналары; МƏМС-ға 
аударымдар; жеке табыс салығы.

Бірыңғай төлемді жеңілдетілген 
декларация жəне ауыл шаруашылығы 
өнімдерін өндірушілерге арналған ар-
найы салық режимі бойынша жұмыс 
істейтін жеке кəсіпкер мен шағын жəне 
орта бизнестің заңды тұлғасы пайда-
лануға рұқсат береді.

2024 жылы бірыңғай төлем мөл-
шерлемесі еңбекақы төлеу қорының 
21,5% құрайды. Бірыңғай төлемді 
ай сайын есепті айдан кейінгі айдың 
25-күнінен кешіктірмей Мемлекеттік 
корпорацияның шотына бір төлеммен 
жүргізіледі.

ЖЕКЕ КƏСІПКЕРЛЕР - 5 950 ТЕҢ-
ГЕ.

Жеке кəсіпкерлер 1,4 еселенген 
ЕТЖ-дан 5% төлейді. 2024 жылы: (1,4 * 
85 000) * 5% = 5 950 теңге.

Егер жеке кəсіпкер есептілікті «нөл-
мен» тапсырса, бірақ өз қызметін рес-
ми түрде тоқтатпаса, онда ол Салық 
кодексі талап еткендей жарналарды 
төлеуді жалғастыруы керек екенін ес-
те ұстаған жөн. Əйтпесе, қарыз пайда 
болады.

ӨЗІН-ӨЗІ ЖҰМЫСПЕН ҚАМТЫҒАН 
АЗАМАТТАР (БЖТ ТӨЛЕУШІЛЕР)

Бірыңғай жиынтық төлем кəсіп-
керлік қызметті ЖК ретінде тіркеусіз 
жүзеге асыратын бейресми жұмыспен 
қамтылған азаматтар үшін уақытша 5 
жылға (2019 жылғы 1 қаңтардан 2024 
жылғы 1 қаңтарға дейін) енгізілді. 
Тиісінше, келесі жылы БЖТ болмайды. 
Сондықтан өзін-өзі жұмыспен қамты-
ғандар мəртебені екі жолмен ала ала-
ды: жеке кəсіпкер ретінде тіркелу жəне 
жарналарды ЖК ретінде төлеу; жарна-
ларды дербес төлеуші ретінде төлеу.

ДЕРБЕС ТӨЛЕУШІЛЕР – 4 250 
ТЕҢГЕ.

Дербес төлеушілер үшін жарналар-
дың мөлшері мына формула бойынша 
есептеледі: 5% * 1 ЕТЖ = 4 250 теңге.

Ақтолқын Сұлтанова сақтанды-
рылмаған азаматтар МƏМС жүйесінің 
қатысушысы болудың ыңғайлы жəне 
тиімді тəсілін пайдаланып, жарналар-
ды алдағы 12 айға дербес төлеуші 
ретінде төлей алатынын еске салды. 
Бұл жағдайда əр ай үшін төлемді же-
ке-жеке төлеген жөн. Бұл жағдайда 
өткен айлардағы қарыздар болса, 
жойылады.

МЕМЛЕКЕТ ЖАРНАЛАРЫ – 5 853 
ТЕҢГЕ.

Қазақстандағы МƏМС жүйесі əлеу-
меттік бағдарланғандықтан, мемлекет 
15 жеңілдік санатына кіретін азамат-
тар үшін жарналарды төлеуді жалғас-
тыруда. 2024 жылы мемлекеттің бір 
азаматқа төленетін жарнасы айына 
5852,63 теңгені құрайды (мемлекеттің 
жарналарын есептеу объектісінің 
1,9%, яғни мемлекеттік статистика 
саласындағы уəкілетті орган айқын-
дайтын ағымдағы қаржы жылының 
алдындағы екі жылға дейінгі орташа 
айлық жалақы).

Махамаджан Иристаевич
 ДЖУМАНОВ, 

«Ақ Ниет Plus» ЖШС 
медицина орталығы директоры.

Эл бирлигига 
барчамиз

 масъулмиз
Вилоят марказидаги “Ақжайиқ” 

мажлислар залида шаҳар ҳокимлиги 
ташкилотчилигида Шукрона кунига 
бағишланган тадбир ўтди. Тантана 
шаҳар ҳокимининг ўринбосари Ме-
кенхан Қирқбаев ҳамда маслаҳат 
раиси Ғаппар Сарсенбаевларнинг 
табриги билан очилди. 

Шимкент шаҳрининг Сайрам даҳасидаги 
“Сайрам” Маданият уйида ўтган “Туғилган 
элим, сенга минг олқиш” мавзуидаги тадбир 
Шукрона кунига бағишланди. У “АМАNАТ” пар-
тиясининг “Исфижоб” бошланғич ташкилоти, 
Енбекши ва Қоратов туман ўзбек этномаданият 
бирлашмалари ва “Сайрам” Маданият уйи ҳам-
корлигида уюштирилди.

Шукрона куни 
муносиб 

нишонланди

ТАРИХНИ ТИКЛАШ – 
ЭЗГУ ИШ

Шимкент шаҳридаги рус драма театрида “Жануб тарихининг сири” 
мавзуида ёзувчи Мўмбек Абдиакимули таваллудининг 65 йиллигига 
бағишланган ижодий кеча ўтди. Унда ҚР Ёзувчилар уюшмаси бош-
қаруви раиси ўринбосари Қасимхан Бегманов, шаҳар ҳокими ўрин-
босари Сарсен Қуранбек, шаҳар маслаҳати раиси Бахадир Нарим-
бетов, вилоят фахрийлар кенгаши раиси Женисбек Мауленқулов, 
шунингдек, маҳаллий шоир ва ёзувчилар, журналистлар, талабалар, 
китобсеварлар иштирок этишди.

Собиқ ҳарбийлар – 
фахримиз! 

2024 ЖЫЛЫ МƏМС ҮШІН 
ҚАНША ТӨЛЕЙМІЗ?

Бу юрт ма: 
563. Навбатчи муҳаррир: Мунира САЪДУЛЛАЕВА.

Мулк эгаси – «Жанубий Қозоғистон» вилоят ижтимоий-сиёсий 

газетаси таҳририяти» масъулияти чекланган биродарлиги.

� Мақола лар, эъ лон ва бил ди рув  лар да ги факт 
ҳам да да лил лар нинг тўғри ли ги учун му ал ли ф-
лар, рек ла ма ва эъ лон бе рув чи лар ма съул дир.
�  Фой да ла нил ма ган ма қола лар га ёз ма жа воб 

қай та рил май ди.

Қозоғистон Республикасида тар қа тилади.

Нашр кўрсат ки чи – 65466.

Тадбирнинг очилиш маро-
симида жамоат арбоби, ме-
ценат Б. Нишонқулов, Сайрам 
туман волейбол федерацияси 
президенти А. Бўрибеков, 
марҳумнинг акаси М. Абуба-
киров, Сайрам даҳасидаги 
Байтурсинов номли мактаб-
нинг бош директори Б. Нура-
лиев, профессор Б. Исмоилов 
ва бошқалар сўзга чиқиб, 
спортчиларга эзгу ниятларини 
изҳор этиб, марҳумни ёдга 
олишди.

Марҳумнинг руҳини шод 
этиш, хотирасини ёдга олиш 
ҳамда спорт беллашувига 
тикилган бош совринга эга 
бўлиш мақсадида Шимкент 
шаҳрининг «Сайрам», Тулки-
бош туманининг «Озодлик» 
жамоалари спортчилари ва 
Қорабулоқ қишлоғидан «Ме-
гаммед» ҳамда «NIK Group» 
жамоалари спорт майдонига 
ташриф буюриб, ўзаро куч си-
нашдилар.

Қизиқарли ўйин ва шиддат-
ли, чиройли зарбаларга бой 
лаҳзалар спорт ихлосмандла-
рига кўтаринки кайфият улаш-
гани ҳақиқат.

Шиддатли беллашувлар 
натижасида «Озодлик» гуруҳи 
волейболчилари рақобатбар-
дош эканликларини исбот-
лашди ва 1-ўрин – 200000 
тенге совға соҳиби бўлдилар.

2-ўрин ҳамда 130000 тен-
ге «Мегаммед» командасига 
насиб этди. 3-ўрин ва 100000 
тенге «Сайрам» волейболчи-
ларига насиб этди.

4-ўрин ва 70000 тенге пул 
мукофоти билан «NIK Group» 
жамоаси тақдирланди.

Шунингдек, энг яхши ўйин-
чи, ҳужумчи, ҳимоячи ва бош-
қа моҳирлар номинациялари 
ғолиблари ҳам аниқланиб, 
пул мукофотига сазовор бўл-
дилар.

Рақиблар ўртасидаги бел-
лашувларнинг одилона ўти-
шини олий лига учрашувлари-
да ҳакамлик қилиб, тажриба 
тўплаган биринчи тоифали 
ҳакам Серик Дўсбўлов ва 
унинг ёрдамчилари таъмин-
лашди.

Мазкур хотира турнири 
4-маротаба ўтказилди ва унга 
Қодиржон Абдунаби ўғли-
нинг яқин дўстлари Бадрит-
дин Нишонқулов, Ғофиржон 
Деҳқонов, Мирзахон Мирзаев, 
Мўминжон Мўлайхоновлар 
ҳомийлик қилишди.

Шунингдек, ҳомийлар са-
фида Оқсувкент, Қорабулоқ 
қишлоқлари ва Сайрам да-
ҳасида жойлашган «Ник рес-
то хаус», «Ник&Аксес» ўқув 
маркази, «STUDY ON» инглиз 
тилини ўқитиш маркази, «Ни-
коша» болалар кийимлари 
дўкони, «Ник МЕN”, “Дети на 
миллион» замонавий макта-
би, «COLOR PRINT» реклама 
агентлиги, «НИК» хотин - қиз-

лар либоси дўкони, «Ник» қан-
долатчилик корхонаси, «Ник” 
темирни қайта ишлаш цехи ва 
«ЗЕРДЕ ФИТО» корхоналари-
нинг мавжудлигини алоҳида 
таъкидлаб ўтгимиз келди.

«ЖАНУБИЙ ҚОЗОҒИСТОН» 
мухбири.

Тасвирларда: ғолиб волей-
болчилар.

ХОТИРА – МУҚАДДАС, 
ҚАДР – АБАДИЙ!

Қассоблик қадимий касб-
лардан бўлиб, унинг ҳа-
лоллиги алоҳида эътироф 
этилган. Сайрам даҳаси-
даги “Шодимат ота” савдо 
марказидаги гўшт дўконида 
харидорларнинг дуосини 
олиб келаётган Акромжон 
Исмоилов 30 йилдирки, 
ушбу касбни эъзозлаб кел-
моқда. 

Акромжон Мадумар ўғли 
Сайрамдаги машҳур қассоб-
лардан бири – Мираҳмад 
Мирбадаловдан фотиҳа олиб, 
иш бошлашдан аввал ота-
сидан қўй сўйишни ўрганган 
эди. Ўша даврларда Мадумар 
ота ишбилармонлиги билан 
Сайрамда машҳур бўлган, 
десак муболаға бўлмайди. 
У жамоа хўжалигида хўжа-

лик ишлари бўлими бошлиғи 
бўлган, асаларичилик билан 
шуғулланган, сартарошлик, 
этикдўзлик қилган.

– Мадумар отамизнинг 
ажойиб хислатлари бор эди. 
У хаста одамларнинг ҳолидан 
хабар олишни канда қил-
масди ва бир йўла уларнинг 
соч-соқолини олиб, дуосини 
оларди. Мен ҳам ёшим улға-
йиб, отамнинг шу эзгу ишини 
имкон қадар давом эттиришга 
ҳаракат қилмоқдаман. Ҳар 
бир ўғил отасига ўхшашни ис-
тайди, ахир, – дейди биз би-
лан суҳбатда Акромжон ота.

Акромжон ота ҳам худди 
падари бузруквори каби жуда 
кўп ҳунар ва касбларни эгал-
лаган. Шу йўлга тушиб олгун-
ча, қатор соҳаларда меҳнат 

қилди. Унинг меҳ-
нат дафтарчасида 
ремонт-механика 
заводи, 25 -сон-
ли билим юртида 
фаолият юритгани 
ёзилган. Бундан 
ташқари, у чойхо-
нада иш юритган, 
70-йилларда у Сай-
рамда кўзга тушган хо-
нандалардан бири эди. 
Бинойидек қўшиқ айтиб 
юрган Акромжон чойхонани 
юритишда отасининг гарда-
нига тушаётган ишларнинг 
оғирлигини кўриб, ҳофизлик-
дан воз кечган, падари буз-
рукворининг қўлидаги ишни 
олган эди. 

Шарофат Сайдаҳмат қизи 
билан турмуш қурган Акром-

жон ота 3 ўғил, 2 қизни муно-
сиб тарбиялаган. Ўғли Толиб-
жон ота касбини ардоқлаб 
келмоқда. Мақоламиз қаҳра-
мони 18 набиранинг суюкли 
бобожониси.

Хуршид ҚЎЧҚОРОВ.        

Меҳнат одамлари

Дарҳақиқат, ҚР Президенти 
Қ. Тўқаев таъкидлаганидек, бу-
гунги кунда ҳарбий-ватанпар-
валик йўналишидаги тадбир-
ларни такомиллаштириш зарур. 
Айниқса, она-ватанни ҳимоя 
қилиш ҳар бир йигит-қизнинг 
шарафли бурчи эканлигини 
тушунтириш, ҚР Қуролли куч-
лари сафида хизмат қилишни 

тарғибот қилиш, ёш авлодда 
инсоний қадриятлар ва соғ-
лом турмуш тарзини шакллан-
тириш, гиёҳвандлик, тамаки 
чекиш ва ичкиликка қарши ку-
рашни кучайтириш, ёшларнинг 
бўш вақтидан унумли фойдала-
нишга ўргатиш, уларни санъат 
ва спортга қизиқтириш, аждод-

ларимизнинг урф-одатлари ва 
миллий қадриятларга садоқат, 
дўстлик ва байналмилаллик 
руҳида тарбиялаш – долзарб 
вазифадир.

Сайрам туманининг Мудо-
фаа ишлари, таълим, ички сиё-
сат бўлимлари, “Тинчлик шарт-
номаси ҳарбий кучлари фах-
рийлари “Мұрагер” республика 

жамоат бирлашмаси” ва “Тоғли 
Қорабоғ ҳарбий ҳаракатлари 
фахрийлари ва ногиронлари 
уюшмаси” туман филиаллари 
ҳамкорлигида ўтган мазкур 
тадбирда турли қишлоқлардан 
ташриф буюрган жамоалар 
сафда юриш, автоматни сочиб-
йиғиш, тош кўтариш, арқон тор-

тиш каби спорт турлари бўйича 
ўзаро куч синашди.

Беллашувнинг биринчи бос-
қичида ғолиб бўлган 11та жа-
моа туман босқичида иштирок 
этди. Мусобақада 1-ўринни 
Манкент қишлоғидаги “1 май” 
мактаби, 2-ўринни Қорабулоқ 
қишлоғидаги 42-сонли мактаб 
ва 3-ўринни Кўлкент қишло-

ғидаги 96-сонли мактаб қўлга 
киритди. Беллашув ғолиблари 
ва совриндорлари диплом ва 
совғалар билан тақдирланди.

З. МЎМИНЖОНОВ.

Тасвирларда: тадбирдан 
лавҳалар.

Ватанпарварлик ВАТАН ҲИМОЯСИ – 
ШАРАФЛИ БУРЧ 

Совет қўшинларининг 
Афғонистондан чиқарил-
ганига 35 йил тўлиши му-
носабати билан Оқсувкент 
қишлоғидаги Жанубий Қо-
зоғистон индустриал-ин-
новация коллежида «Мақ-
садли элнинг авлоди жа-
сур» мавзуида маданий-
маърифий тадбир ўтди. 

Узоқ йиллар мобайнида ички ишлар тизимида фао-
лият юритган ҳамюртимиз, олижаноб инсон – панде-
мия даврида оламдан ўтган Қодиржон Абубакиров-
нинг хотирасига бағишлаб, Қорабулоқ қишлоғидаги 
«Сапа» сиҳатгоҳи спорт мажмуасида волейбол бел-
лашуви ўтди. 

Шайх Али Тантовий роҳи-
маҳуллоҳдан “Ҳаётингизда 
ўқиган энг гўзал ҳикмат қай-
си?” деб сўрашибди. 

У зот шундай дебди: Ет-
миш йилдан буён китоб ўқи-
майман, аммо Ибн Жавзия 
ривоят қилган ушбу ҳикмат-
дан гўзалини учратмадим: 

“Тоатнинг машаққати кетади, 
савоби қолади. Маъсиятнинг 
лаззати кетади. Жазоси қо-
лади”.

***
Адабиёт ўқисанг, мулойим-

лик зиёда бўлур!
Тарих ўқисанг, ибрат зиёда 

бўлур!
Қуръон ўқисанг, мулойим-

лик ҳам, ажр ҳам зиёда бў-
лур!

Донолар ҳикмати

Шимкент шаҳри, Ал-Форобий туманидаги бий-
ларга гувоҳномалар топширилди.

 Бодоморти даҳасининг катта бийи Тўйчивой 
Исломов шундай дейди:

– Президент топшириғига мувофиқ, республи-
ка миқёсида “Əділ билер” жамоат бирлашмаси 
ташкил этилган эди. Ўтган йили Туркистон вилоя-
тида ҳам унинг филиали иш бошлаб,  маҳаллий 
ҳокимликлар билан биргаликда аҳоли ўртасидаги 
муаммоларни ҳал қилишга киришди. “Одил бий-
лар” бирлашмаси, асосан, оилавий низолар ва 
ўзаро келишмовчиликлар, ижтимоий ва  маиший 
масалалар бўйича иш юритади. Бундан ташқари, 
кенгаш аъзолари шаҳар ва қишлоқлардаги тоза-
лик, табиий газ, ичимли сув, электр таъминоти, 
эҳтиёжманд оилаларни қўллаб-қувватлаш ва 
ёрдам кўрсатиш тадбирларида ҳам бевосита иш-
тирок этмоқда. Биз ҳам янги фаолиятга ваколат 
бериш ниятида кўп йиллардан буён аҳолига бе-
миннат, холис хизмат қила ётган аъзоларимизга 
бирлашма гувоҳномаларини топширдик. Жум-
ладан, Сайдулла Тўйчиев, Мирпўлат Норметов, 
Акрам Жамалули, Абдували Юнусов, Қуанишбек 
оға, Маҳмуджон Исоқов, Муроджон Набиев, Қуд-
ратилла Ирисметовлар расман бийлар бўлишди. 
Уларнинг ишларига муваффақиятлар тилайман.

 Албатта, тарихдаги бийлар билан бугунги 

бийлар ўртасида фарқ катта. Лекин, тинч замон-
да ҳам халқ ўртасида муаммо кўп. Айниқса, ҳуқу-
қий масалалар юзасидан судга мурожаатлар кўп. 
Уларни судга етказмасдан бийлар томонидан ҳал 
этилишини таъминлаш асосий вазифаларимиз-
дан бири. Бундан ташқари, чегарада жойлашган 
туманларнинг бийлари қўшни Ўзбекистондаги ва-
колатли орган – маҳалла қўмитаси раисларининг 
фаолиятини ўрганишмоқда, тажриба орттириш-
моқда. 

Н. МАВЛОНОВА.     

БИЙЛАРГА ГУВО²НОМАЛАР ТОПШИРИЛДИ

Ардоқли ва меҳрибон волидаи муҳтарамамизни ҳалол 
меҳнат билан кечган файзли ҳаётининг 83 баҳори ҳамда кўк-
ламнинг кўркам айёми 8 Март – Халқаро хотин-қизлар байра-
ми билан сидқидилдан табриклаймиз. Падари бузрукворимиз 
Саидаҳмад Абдусаттор ўғли билан бизни оқ ювиб, оқ тараб, 
меҳр билан вояга етказдингиз. Темирйўл тармоғи муассаса-
лари, хусусан, А. Навоий номли мактабдаги тозалик посбони 
сифатидаги ҳалол меҳнатларингизни юксак қадрлаймиз. Биз 
фарзандларингиз – Муҳаббат, Сайдулла, Сайдазим, Шаҳзода, 
Шоҳсанам, невараларингиз ва эвараларингиз Аллоҳдан элга 
тинчлик, ёшларга саодат тилашни канда қилмайдиган Сизга 
мустаҳкам саломатлик ҳамда узоқ умр тилаймиз.

Оналар пойида бўлса гар жаннат,
Толиқмай онага қилинг сиз хизмат,
Ота-онаси ҳаётлар уларни асранг...

Фарзандлари номидан ҳурмат ила Шаҳзода.

Туркистон шаҳри,
меҳнат фахрийси 

Меҳринисо Жаббор қизи 
ОТАЖОНОВАга!


